
23, అక్టోబర్ 2026, శుక్రవారం భారత్ సమాచార్

బావోజీ తండాలో పోలీసుల దాడులు.. 500 లీటర్ల బెల్లం  పానకం ధ్వంసం

భారత్ సమాచార్, మహబూబాబాద్ : జిల్లాలో అక్రమంగా

గుడుంబా తయారీ, విక్రయాలను అరికట్టేందుకు పోలీసులు

తనిఖీలు ముమ్మరం చేశారు. ఇందులో భాగంగా

మహబూబాబాద్ జిల్లా ఎస్పీ శబరీష్ ఆదేశాల మేరకు

శుక్రవారం ఇనుగుర్తి  మండలంలోని తారాసింగ్ తండా

గ్రామపంచాయతీ పరిధిలోని బావోజీ తండాలో గుడుంబా

తయారీ స్థా వరాలపై పోలీసులు విస్తృ తంగా దాడులు

నిర్వహించారు. సీఐ సత్యనారాయణ నేతృత్వంలో చేపట్టి న
ఈ తనిఖీల్లో అక్రమ మద్యం తయారీకి ఉపయోగించే

పదార్థాలను గుర్తిం చి చర్యలు తీసుకున్నారు.

తనిఖీల సందర్భంగా గుడుంబా తయారీ కోసం రహస్యంగా

నిల్వ ఉంచిన సుమారు 500 లీటర్ల నల్లబెల్లం పానకాన్ని
పోలీసులు గుర్తిం చారు. దానిని అక్కడికక్కడే ధ్వంసం

చేశారు. అలాగే 30 లీటర్ల అక్రమ గుడుంబాను స్వాధీనం

చేసుకున్నారు. గ్రామీణ ప్రాంతాల్లో అక్రమ మద్యం తయారీ,

విక్రయాలపై నిఘా కొనసాగిస్తున్నామని పోలీసులు

తెలిపారు. ఇలాంటి కార్యకలాపాలకు పాల్పడే వారిని

గుర్తిం చి చట్టప్రకారం చర్యలు తీసుకుంటామని స్పష్టం
చేశారు.

ఈ దాడుల్లో ఇనుగుర్తి  ఎస్సై  పి. నరేష్, నెల్లి కుదురు ఎస్సై
గంగారపు కరుణాకర్, కేసముద్రం ఎస్సై  క్రాంతి కిరణ్‌తో
పాటు ఆయా పోలీస్‌స్టే షన్ల సిబ్బం ది పాల్గొన్నారు. జిల్లా
పోలీసు ఉన్నతాధికారుల ఆదేశాల మేరకు అక్రమ మద్యం
తయారీ కేంద్రాలపై తనిఖీలు నిర్వహించినట్లు  అధికారులు

వెల్లడించారు. గ్రామాల్లో గుడుంబా తయారీ, నిల్వ,
విక్రయాలకు సంబంధించిన సమాచారం తెలిస్తే  పోలీసులకు

తెలియజేయాలని ప్రజలకు సూచించారు.

అక్రమంగా తయారు చేసే గుడుంబా ఆరోగ్యానికి తీవ్ర హాని

కలిగించే ప్రమాదం ఉందని పోలీసులు హెచ్చ రించారు.

మద్యానికి బానిస కావడం వల్ల ఆరోగ్యం దెబ్బ తినడంతో

పాటు కుటుంబాలు ఆర్థి కంగా, సామాజికంగా ఇబ్బం దులు

ఎదుర్కొనే అవకాశం ఉందని తెలిపారు. ప్రజలు అక్రమ

మద్యానికి దూరంగా ఉండాలని, యువత ఇటువంటి

వ్యసనాలకు లోనుకాకుండా జాగ్రత్తలు తీసుకోవాలని

సూచించారు. అక్రమ మద్యం తయారీ, విక్రయాలపై

చట్టపరమైన చర్యలు కొనసాగుతాయని పోలీసులు స్పష్టం
చేశారు.

